
SARI PATHI 
 

 

Triana Kanthiwati, 13PSC01576, 2015,  Ningkataken Aktivitas Siswa 

lan Prestasi Maos Wacana Aksara Jawi Ngginakaken Model Kooperatif Tipe 

Make A Match Siswa Kelas X MIPA 1 SMA Negeri 1 Sapuran, Wonosobo 

Semester II, Tahun Pelajaran 2014/2015, Tesis : Program Pascasarjana 

Universitas Widya Dharma Klaten. 
  

Mangertos saha prigel mangertosi aksara Jawi kangge siswa ageng sanget 

paedahipun, kados ingkang sampun dipunamanataken wonten saklebetipun 

kurikulum 2013 muatan lokal bahasa Jawa,  supados saget dados idhentitas lan jati 

dhirinipun daerah. Perkawis punika ingkang dados dhasaripun panaliten punika 

inggih, saking 24 siswa kelas X MIPA 1 SMA Negeri 1 Sapuran, Wonosobo 

semester II tahun pelajaran 2014/2015 ing piwulangan materi maos wacana 

ngginakkaken aksara Jawi prestasi asiling sinau siswa taksih dereng kados ingkang 

dipuntemtoaken. Namung 42% siswa ingkang bijinipun sampun jangkepi KKM 

(Kriteria Ketuntasan Minimal) 70. Ewadene target ketuntasan ingkang badhe 

dipuntemtoaken inggih 75%. Pramila punika badhe dipunwontenaken perbaikan 

saklebetipun pasinaon kangge ningkataken aktivitas lan prestasi maos aksara Jawi 

siswa kanthi nindakaken panaliten kangge mangsuli rumusan perkawis: punapa 

model kooperatif make a match saget ningkataken aktivitas sinau siswa lan prestasi 

maos wacana aksara Jawi siswa kelas X MIPA 1 SMA Negeri 1 Sapuran Wonosobo 

ing Semester II Tahun Pelajaran 2014/2015. 

Ancas panaliten punika kangge mangertosi aktivitas siswa nalika nerapaken 

model kooperatif tipe make a match lan punapa model make a match saget 

ningkataken prestasi maos wacana aksara Jawi siswa kelas X MIPA 1 SMA Negeri 

1 Sapuran Wonosobo. Panaliten punika ngginakkaken metode Penelitian Tindakan 

Kelas (Classroom Action Research) ngginakkaken 2 siklus punika siklus I lan siklus 

II ing saben siklus kaperang dados 3 pepanggihan. Siklus I katindakaken tanggal 30 

Maret, 6,  lan 13 April 2015 ewadene siklus II katindakaken tanggal 27 April, 4, lan 

11 Mei 2015.  

Asil saksampunipun katindakaken remidi/evaluasi pasinaon siklus I prestasi 

aktivitas siswa 59,50% kagolong aktivitas siswa cukup sae lan ing Siklus II ningkat 

dumugi 98,00%, pramula wonten mriki wonten indak-indakan aktivitas sinau siswa 

agengipun 38,5%. Saklajengipun ugi wontenopun peningkatan prestasi maos 

wacana ingkang ngginakkaken aksara Jawi saking pra siklus 58,33%, ing siklus I 

dados 79,17% lan ing Siklus II dumugi 95,83%, dados wonten mriki sampun 

wonten indak-indakan prestasi sinau siswa agengipun 37,5%. Kanthi wontenipun 

asil ingkang mekaten panyerat maringi dudulan lan pambiji sampun njangkepi 

target ketuntasan 75% ingkang sampun dipuntetepaken. 

Dudutan saking panaliten punika inggih kanthi nindakaken Model 

Kooperatif Tipe Make A Match saget ningkataken aktivitas lan prestasi sinau maos 

wacana aksara Jawi siswa kelas X MIPA 1 SMA Negeri 1 Sapuran, Wonosobo 

semester II tahun pelajaran 2014/2015. 
 

Kata kunci: Aktivitas, Prestasi, Maos Wacana Aksara Jawi, Model Kooperatif Tipe 

Make A Match 

ABSTRAK 

 

 

 

Triana Kanthi Wati, 13PSC01576, 2015,  Meningkatkan Aktivitas 

Siswa dan Prestasi Membaca Wacana Beraksara Jawa Menggunakan Model 

Kooperatif Tipe Make A Match Siswa Kelas X MIPA 1 SMA Negeri 1 Sapuran, 

Wonosobo Semester II, Tahun Pelajaran 2014/2015, Tesis: Program 

Pascasarjana Universitas Widya Dharma Klaten. 
  

Penguasan aksara Jawa bagi siswa sangat penting, sesuai dengan yang 

diamanatkan dalam struktur kurikulum 2013 muatan lokal bahasa Jawa,  supaya 

bisa menjadi identitas dan jatidiri daerah. Hal yang melatarbelakangi penelitian ini 

adalah, dari 24 siswa kelas X MIPA 1 SMA Negeri 1 Sapuran, Wonosobo semester 

II tahun pelajaran 2014/2015 pada pembelajaran materi membaca wacana berhuruf 

Jawa prestasi hasil  belajar siswa masih belum sesuai dengan yang diharapkan. 

Hanya 42% siswa yang nilainya sesuai dengan KKM (Kriteria Ketuntasan Minimal) 

70. Sedangkan target ketuntasan yang ingin capai adalah 75%. Karena itu diadakan 

perbaikan dalam proses pembelajaran untuk meningkatkan aktivitas dan prestasi 

membaca wacana berhuruf Jawa dengan melakukan penelitian, untuk menjawab 

rumusan masalah apakah penerapan model kooperatif tipe make a match  dapat 

meningkatkan aktivitas belajar dan prestasi membaca wacana berhuruf Jawa siswa 

kelas X MIPA 1 SMA Negeri 1 Sapuran Wonosobo pada Semester II Tahun 

Pelajaran 2014/2015. 

Tujuan penelitian adalah mengetahui aktivitas siswa dalam menerapkan 

model kooperatif tipe make a match dan apakah model make a match dapat 

meningkatkan prestasi membaca wacana berhuruf Jawa siswa kelas X MIPA 1 

SMA Negeri 1 Sapuran Wonosobo. Penelitian ini menggunakan metode Penelitian 

Tindakan Kelas (Classroom Action Research), yang dilakukan dalam 2 siklus yaitu 

siklus I dan siklus II yang masing-masing terdiri dari 3 pertemuan. Siklus I 

dilaksanakan tanggal 30 Maret, 6,  dan 13 April 2015 sedangkan siklus II 

dilaksanakan tanggal 27 April, 4, dan 11 Mei 2015.  

Adapun hasil setelah dilaksanakan perbaikan pembelajaran siklus I 

persentase aktivitas siswa 59,50% dengan kategori aktivitas siswa cukup baik, dan 

pada siklus II menjadi 98,00%, jadi terjadi peningkatan aktivitas belajar siswa 

sebesar 38,5%. Selanjutnya juga ditemui peningkatan prestasi membaca wacana 

berhuruf Jawa dari kondisi pra siklus 58,33%, di siklus I menjadi 79,17%, dan pada 

siklus II mencapai 95,83%, jadi telah terjadi peningkatan prestasi belajar siswa 

sebesar 37,5%. Dengan adanya hasil yang demikian penulis menilai penelitian telah 

memenuhi target ketuntasan 75% yang telah ditetapkan. 

Simpulan dari penelitian adalah dengan menerapkan Model Kooperatif Tipe 

Make A Match dapat meningkatkan aktivitas dan prestasi belajar membaca wacana 

berhuruf Jawa siswa kelas X MIPA 1 SMA Negeri 1 Sapuran semester II tahun 

pelajaran 2014/2015.  

 

Kata kunci: Aktivitas, Prestasi, Membaca Wacana Berhuruf Jawa, Model 

Kooperatif Tipe Make A Match 

ABSTRACT 

Triana Kanthi Wati, 13PSC01576, 2015,  Improve Student Activities 

and Reading Achievement Discourse Lettered Java Using Cooperative Model 

Type Make A Match Class X MIPA 1 SMA Negeri 1 Sapuran, Wonosobo 

Semester II, Academic Year 2014/2015, Thesis: Graduate University of Widya 

Dharma Klaten 

 

Mastering Java script is very important for students, as mandated in 2013 

local content curriculum structure of the Java language, so that it  could be the 

identity and the characteristic of the area. The background of this research is, the 

achievement of reading Java script material of  the 24 students of class X MIPA1 

SMA Negeri  1 Sapuran, Wonosobo, second semester  2014/2015 academic year are 

still not as expected. It was found that only 42% of students who passed the passing 

grade/KKM (Minimum Completeness Criteria) 70. While the target of 

completeness  should be achieved is 75%. Because of that reason, it is needed to 

hold an improvement in the learning process to improve activity and  the reading 

achievement of discourse Java script among the  students by  doing this research, to 

answer the problem formulation is  whether the type of cooperative models make a 

match can increase the activity of learning and achievement reading achievement 

Java script class X MIPA 1 SMA Negeri 1 Sapuran Wonosobo in the second 

semester academic year 2014/2015. 

 The research objective was to student activity in applying  of cooperative 

models make a match and to know whether  make a match  model can improve 

reading achievement of Java script class X  MIPA 1 SMA Negeri 1 Sapuran 

Wonosobo. This study uses a Classroom Action Research. It is  conducted in two 

cycles,  the first cycle and the second cycle.  Each  consists of 3 meetings. Cycle I 

was held on March 30, 6, and 13 April 2015, while the second cycle executed on 

April 27, 4, and May 11 2015. 

The results after the first cycle of learning implemented improvement 

percentage of student activity 59,50 % to the category of student activity is quite 

good, and the second cycle into 98.00 %, so an increase in activity of 38.5 % of 

student learning. Furthermore, it also found an increase in reading achievement Java 

lettered discourse of pre-cycle condition of 58.33 %, in the first cycle to 79.17 %, 

and the second cycle reaches 95.83 %, so there has been increasing student 

achievement of 37.5 %. Based on the result  the researcher conclude that  it  has 

fulfilled the target of completeness 75%. 

The conclusions of the study is to apply the Cooperative Model Type 

Make A Match can increase the activity and learning achievement reading lettered 

discourse Java class X MIPA 1 SMA Negeri 1 Sapuran the second semester of the 

school year 2014/2015. 

. 

 

Keywords: Activity, Achievement, Reading  Java script, Cooperative Model Type       

Make A Match 

BAB I 

PURWAKA 

 

A. Lelarahaning Prakawis  

Mulok Bahasa Jawi adhedhasar Kurikulum 2013 nggadahi ancas 

supados pasarta dhidhik nggadhahi kompetensi kados ingkang sampun dipun- 

temtokaken wonten salebetipun kurikulum. Wondene ancasipun antawisipun 

(1) njagi, nguri-uri saha nglestantunaken basa, sastra, tuwin aksara Jawi 

supados saget dados idhentitas lan jati dhirinipun daerah; (2) nylarasaken utawi  

nyamektakaken ginanipun utawi ancasipun bahasa, sastra, saha aksara Jawi 

saklebetipun pagesangan wonten masyarakat ingkang saget samekta kaliyan 

pembinaan bahasa Indonesia; (3) mangertosi biji-biji estetika, etika utawi 

unggah-ungguh patrap ingkang sae, moral, saha spiritual ingkang kakandhut 

saklebetipun kabudayan Jawi kangge nyamektakaken pembinaan saha 

ngrembakakaken kabudayan nasional; lan (4) ngembangaken saha ngginakaken 

basa, sastra, saha aksara Jawi ingkang saget ndadosaken sarana kangge 

ndhidhik karakter lan budi pakarti (Kerangka Dasar dan Struktur Program 

Kurikulum 2013 Muatan Lokal Basa Jawi, 2014: iv). 

Saking ancasipun kurikulum ing inggil kita saget mundhut dudutanipun 

amargi sejatosipun materi pasinaon wonten piwulangan basa, sastra, saha 

aksara Jawi. Perkawis ingkang awrat lan dipunsuwun saget dados lumantaring 

kangge para siswa supados saget sareng-sareng njagi, nglestantunaken, 

ngrembakaaken lan ndayagunakaken pembinaan ugi ngrembakanipun 

kabudayan nasional. 

Ngrembakanipun kabudayan nasional saget mlampah kanthi sukses 

utawi gagalipun niat punika temtu sanget dipunbetahaken katrampilan saha 

kawasisanipun guru utawi dwija anggenipun nglampahaken proses pasinaonan 

wonten kelas. 

Aspek proses pasinaon Kurikulum 2013 Muatan Lokal Basa Jawi 

(2014: iii) dipunjangkepi kalian sampurnanipun pola pikir, ingkang tumuju 

wontenipun perkawis kadosta: (1) piwucalan ingkang musataken wonten 

pasarta dhidhik; (2) piwucalan ingkang aktif; (3) piwucalan ingkang 

ngginakaken pasinaon jejaring; (4) piwucalan ingkang  ngginakaken pasinaon 

aktif kanthi ngginaaken pendekatan sains; (5) piwucalan ingkang ngginakaken 

pasinaon berbasis tim; (6) piwucalan saha pasinaon ngginakaken piranti alat 

tunggal ingkang berbasis alat multimedia; (7) piwucalan ingkang ngginakaken 

kabetahanipun pasarta dhidhik; (8) ngginakaken pasinaon ilmu pengetahuan 

jamak (multidisciplines); lajeng (9) piwucalan pasif  ndadosaken piwucalan 

ingkang kritis. 

Adhedasar wontenipun tujuan pola pikir piwucalan Muatan Lokal Basa 

Jawi wonten nginggil, saenipun para guru utawi kedah sami miwiti 

ngginakaken saha ngetrepaken prosedur wonten saklebetipun piwucalan 

Kurikulum 2013 kasebut. Emanipun wonten kasunyatan, asring para guru 

taksih ngginakaken  model pasinaon ingkang asipat verbalis, sekedhik praktik 

kanthi ngginakaken pola piwucalan ingkang dipundominasi para guru punika 

piyambak (teacher center), babagan punika kapanggihaken wonten 

saklebetipun proses piwucalan saha pasinaon basa Jawi wonten SMA Negeri 1 

Sapuran. Dwija utawi gurunipun taksih dominan ngginakaken metode ceramah, 

saengga minat utawi karemenan pasinaon siswa dodos kirang saha asilipun 

prestasi pasinaon ugi andhap. 

Andhapipun karemenan para siswa tumrap pasinaon basa Jawi  punika 

saget dipuntingali saking asilipun biji siswa utawi pasarta dhidhik kelas X 

MIPA 1. Saksampunipun ndherek saha nglampahi pasinaonan ngginakaken 

metode informasi/ceramah namung sakedhik siswa ingkang aktif saklebetipun 

pasinaonan. Bab menika ugi saget dipuntingali saking ekspresi siswa ingkang 

kirang remen saha kirang antusias. 

Kirangipun pitakenan saha wangsulan saking guru saksampunipun 

maringaken bahan ajar utawi materi, ningalaken patrap saha sikep ingkang 

boten remen. Saklebetipun ngayahi pasinaonan basa Jawi para siswa katingal 

boten remen saha kirang saget nampi materi pasinaon, boten wantun/ajrih, saha 

boten nggadahi sikep kendel (percaya diri)  ndadosaken ketuntasan kompetensi 

pasinaon basa Jawi para siswa taksih kirang utawi rendah. 

Asilipun pretes maos wacana Aksara Jawi siswa kelas X MIPA 1 SMA 

Negeri 1 Sapuran, saking 24 siswa kanthi KKM ingkang sampun ditetepaken 

guru inggih puniko 70, nembe wonten 10 siswa (42%) pikantuk biji ingkang 

sami utawi langkung inggil saking KKM, 14 siswa (58%) pikantuk biji 

langkung andap saking KKM (Pirsani lampiran kaca 141). Asil punika 

nedahaken bilih kompetensi dasar maos wacana aksara Jawi taksih kagolong 

kirang/andhap. 

 Dhata ingkang dipunkempalaken saking asilipun wawancara 

dhumateng siswa kelas X MIPA 1 kabuktekaken menawi anggenipun nyinau 

kompetensi maos aksara Jawi siswa kedah saget mangertosi saha nguasani 

kalih katrampilan. Wujudipun maos wacana ingkang ngginakaken aksara Jawi 

ngginakaken tulisan latin, saha maos aksara Jawi kanthi ngginakaken aksara 

Jawi. Supadhos siswa saget trampil maos wacana ingkang ngginakaken aksara 

lan basa Jawi kedah asring nyinau lan mangertosi basa tuwin aksara Jawi. 

Kanthi kasunyatan punika, pramila kompetensi maos wacana aksara 

Jawi siswa kedah pikantuk kawigatosan. Kajawi punika ugi dipunupadi 

supados guru saget maringi solusi kangge ningkataken kompetensi siswa. 

Kangge mbudidaya ningkataken prestasi maos wacana aksara Jawi siswa kelas 

X MIPA 1 badhe dipunginakaken model pasinaon kooperatif tipe make a 

match.  

Model pasinaon kooperatif boten perkawis enggal tumrap para guru. 

Model pasinaon kooperatif punika salah setunggalipun model pasinaon 

ingkang ngutamaaken wontenipun kagiyatan kelompok. Saben siswa ingkang 

mlebet wonten ing kelompok nggadahi kaprigelan ingkang benten-benten 

(inggil, madya lan andhap) lan malah wonten anggota kelompok saget saking 

ras, budaya, suku ingkang benten saha nggatosaken sanget wontenipun 

kesetaraan jender. Model pasinaon kooperatif ngutamaaken kerja sama 

sakdangunipun  nyeleseaken wontenipun perkawis kangge nerapaken 

pengetahuan lan katrampilan ingkang tujuwanipun nerapaken pasinaon. 

Perkawis punika kados engkang dipunandaraken dening  Anita Lie  

(2003:27), menawi model pasinaon kooperatif adedasar falsafah homo homini 

socius, falsafah punika nengenaken menawi manungsa punika mahluk sosial. 

Ewadene miturut Ibrahim (2000:2) model pasinaon kooperatif punika model 

pasinaon ingkang saget paring pambiyantu dateng para siswa kangge nyinaoni 

isi akademik lan hubungan sosial.  

Salah setunnggalipun jinis saking  pasinaon kooperatif punika tipe make 

a match, miturut Suyatno (2009 : 72) model make and match punika model 

pasinaon ingkang nuntut guru nyumadyaaken kartu ingkang wosipun daftar 

pitakonan lan wangsulan saklajengipun sisiwa madosi pasangan kartunipun. 

Model make a match ageng sanget mupangatipun lan saget migunani kangge 

nggladhi siswa supados nggadahi patrap sosial ingkang sae lan nggladi 

kawasisanipun para siswa sakdangunipun kerja kelompok lan saget nggladi 

siswa ing babagan berfikir cepat  (Lie, 2003: 30). Model pasinaon kooperatif 

tipe make a match nggadahi ancas: 1) saget nyiptakaken suasana pasinaonan 

aktif; 2) piwulangan  ingkang diparingaken siswa langkung ngremenaken; 3) 

saget ningkataken asil ingkang sae/tuntas kanthi cara klasikal.  

Adhedasar kawontenan ingkang sampun kasebat ing ngajeng, paneliti 

badhe ngawontenaken panaliten ingkang asesirah: “Ningkataken Aktivitas 

Siswa lan Prestasi Maos Wacana Aksara Jawi Ngginakaken Model Kooperatif  

Tipe Make A Match Ing Kelas X MIPA 1 SMA Negeri 1 Sapuran, Wonosobo 

Semester II Tahun Pelajaran 2014/2015”. 

Wonten ing pungkasan panaliten punika, siswa dipun suwun saget 

ningkataken kompetensi dhasar maos wacana ingkang ngginakaken aksara 

Jawi, Siswa saget mindhak indikatoripun inggih punika langkung saking 75% 

utawi langkung saking 18 siswa nggadahi biji kanthi kriteri sae. Pramila guru 

dipunsuwun saget ngginakaken metode pasinaon kooperatif model Make a 

Match saklebetipun piwucalan saha pasinaon adhedasar inovasi pasinaon. 

 

B. Identifikasi Prakawis 

Adhedasar lelarahing prakawis saget dipun tingali saking prakawisipun 

ingkang ngandharaken sakkathahing prakawis kados ingkang sampun kababar 

ing nginggil panci namung badhe muspra, Awit saking menika prakawis 

ingkang dipun andharaken ing nginggil perlu dipunjlentrehaken saha 

dipuntandhesaken kanthi cara dipuntintingi. Adhedhasar lelarahaning prakawis 

ingkang sampun dipunaturaken ing nginggil saged dipuntintingi prakawis-

prakawis ingkang wonten gandheng cenengipun kaliyan pasinaon maos 

paragraf aksara Jawi kados ing ngandhap menika. 

1. Guru taksih kirang mangertosi makna saha ancas tujuanipun kompetensi 

ingkang dipun garisaken saklebetipun struktur kurikulum muatan bahasa 

Jawi kangge tingkat SMA/SMK. 

2. Guru dereng saestu nglampahaken proses pasinaon ingkang adedasar 

prosedur pasinaon kurikulum 2013 (5M inggih punika: Mengamati, 

Menanya, Menalar, Mencoba, dan Membuat Jejaring) kanthi cara 

konsisten. Wondene sebabipun guru taksih asring ngginakkaen proses 

pasinaon ingkang punjeranipun guru (teacher center). Model punika  

nggadahi sifat verbalistik saha namung sekedhik maringaken kasempatan 

kangge siswa nyinaoni kanthi cara mandiri, diskusi, saha praktik. Babagan 

punika ingkang njalari kemampuan siswa rendah.  

3. Kirang  aktivitasipun siswa anggenipun nyinaoni piwulang basa Jawi. 

Wekdal ingkangdipun paringaken guru kangge asung pitaken boten 

dipunmanfaataken siswa, saha wontenipun ekspresi siwa ingkang 

ngetingalaken boten remen, lan kirang paham anggenipun nampi piwucalan 

4. Siswa kirang prigel saklebetipun mraktekaken kompetensi maos wacana 

ngginakaken aksara Jawi. 

5. Prestasi utawi asilipun sinau siswa saklebetipun kompetensi wacana aksara 

Jawi kirang. Bab punika dipun wujudaken kalian pencapaian asilipun 

ingkang rendah. 

 

C. Wewatesaning Prakawis 

 Panaliti mboten badhe ngandharaken sedaya prakawis ingkang sampun 

dipunidhentifikasi kados ing nginggil. Awit saking menika panaliti perlu 

netepaken wewatesaning  perkawis. 

 Panaliti namung bandhe munjeraken prakawis ingkang gayut kalian 

topik wonten ngandhap punika:   

1. Panaliten punika amung katindakaken kangge materi pasinaon basa Jawi 

kompetensi maos wacana aksara Jawi wonten kelas X MIPA 1 SMA 

Negeri 1 Sapuran Semester II tahun Pelajaran 2014/2015. 

2. Saklebetipun panaliten punika badhe ngginakaken media pasinaon power 

point ngginakaken piranti LCD kangge njlentrehaken kompetensi dasar, 

tujuan pasinaon, lan skenario pasinaon ingkang karonce wiwit saking 

materi pasinaon wacana aksara, gambar-gambar, lan ugi peta 

konsep/reronce awujud bakalan.  

3. Wujud power point ingkang dipundamel saklebetipun panaliten punika 

namung dipunpundhut mupangatipun minangka media sarana/alat bantu 

pasinaon lan boten kedah dipunevaluasi asilipun. 

4. Sasaran utawi target panaliten punika dipun arahaken namung kangge 

siswa Kelas X MIPA 1 SMA Negeri 1 Sapuran Semester II Tahun 

Pelajaran 2014/2015. 

 

D. Rumusaning Prakawis 

Adhedhasar wewatesaning prakawis ing perangan nginggil, prakawis 

prelu dipunrumusaken   kanthi saestu murih lampahing panaliten dados cetha 

saha sistemik. Wondene rumusaning prakawis Penelitian Tindakan Kelas ing 

panaliten punika makaten :  

1. Menapa model kooperatif tipe Make a Match saget ningkataken aktivitas 

siswa kelas X MIPA 1 SMA Negeri 1 Sapuran Semester II Tahun 

Pelajaran 2014/2015 wonten ing pasinaon maos wacana aksara Jawi ? 

2. Menapa model Kooperatif Tipe Make a Match saget ningkataken prestasi 

maos wacana aksara Jawi siswa kelas X MIPA 1 SMA Negeri 1 Sapuran ? 

E. Ancaspun Panaliten 

 Satunggaling panaliten nggadhahi tujuwan  kangge  ngrampungaken 

prakawis saengga asilipun ngremenaken jumbuh kaliyan ingkang 

dipungadhang. Supados arah panaliten menika cetha, runtut, pramila perlu 

dipunaturaken ancas tujuwanipun kanthi cetha. Adhedhasar rumusaning 

prakawis, nggadahi tujuwan inggih punika : 

1. Kangge mangertosi aktivitas siswa wekdal nindakaken pasinaon 

ngginakaken model Kooperatif Tipe Make A Match Siswa Kelas X MIPA 

1 SMA Negeri 1 Sapuran Semester II Tahun Pelajaran 2014/2015 wonten 

ing maos wacana aksara Jawi. 

2. Kangge mangertosi bilih model Kooperatif Tipe Make a Match saget 

ningkataken prestasi maos wacana aksara Jawi siswa kelas X MIPA 1 

SMA Negeri 1 Sapuran. 

 

F. Mumpangating Panaliten 

Asiling panaliten menika dipunajab saget mumpangati dhateng para-

para ingkang kersa maos asiling panaliten menika, mupangat mliginipun 

inggih menika: 

 1. Mumpangat Teoritis 

a. Saget dados bahan bakalan minangka punjering ingkang saget 

ningkataken aktivitas lan prestasi siswa anggenipun maos wacana 

aksara  Jawi. 

b. Dados sarana pamikiran kangge panaliti saklajengipun, saget kangge 

panaliti piyambak utawi panaliti sanesipun.  

2. Mumpangat  Praktis 

a. Kangge siswa: 

1) Mangertosi caranipun mraktekaken pasinaon ngginakaken model 

pasinaon kooperatif tipe Make a Match. 

2) Ningkataken aktivitas lan prestasi siswa anggenipun maos wacana 

aksara Jawi. 

b. Kangge guru 

1) Ningkataken profesionalisme guru anggenipun ngayahi tugas lan 

kuwajiban kagiatan proses pasinaoan.  

2) Ningkataken katrampilan saha kaprigelan guru anggenipun 

nerapaken model pasinaon kooperatif tipe Make a Match. 

c. Kangge sekolah 

1) Saget dados sarana kangge ningkataken kinerja guru.  

2) Kangge sarana ningkataken kualitas pengelolaan pengajaran. 

BAB V 

PANUTUP 

  

A. Dudutan  

Adedasar pangoncekiipun dhata ing saklebetipun panaliten, saget 

dipunsimpulaken: 

1. Aktivitas siswa wonten siklus I pikantuk dhata persentase 59,50% kanthi 

kriteria aktivitas siswa cukup sae. Ing siklus I, siswa sampun nggatosaken 

katerangan guru kanthi sae namung kemawon siswa dereng wantun 

mundhut pirsa dateng guru ngengngi materi ingkang dereng 

dipunmangertosi. Siswa ugi kirang saget ngomunikasiaken pamanggihipun 

saklebeting kelompok. Taksih kathah siswa ingkang boten damel ringkesan 

pasinaon. Saklajengipun aktivitas siswa wonten siklus II pikantuk dhata 

persentase 98,00% kanthi kriteria aktivitas siswa sae sanget. Wonten siklus 

II, siswa sampun nggatosaken katerangan guru kanthi sae, wantun 

ngaturaken pitakenan dumateng guru ngengingi materi ingkang dereng 

dipun mangertosi. Siswa ugi saget ngomunikasiaken pamanggihipun wonten 

kelompok. Siswa damel ringkesan pasinaon.  Dasos saged dipun terangaken 

wontenipun peningkatan aktivitas sinau siswa saking siklus I ing siklus II 

agengipun 38,5%. 

2. Adedasar asilipun panaliten ingkang sampun katindakaken sakdangunipun 

kalih siklus saget dipunpundhut dudutan menawi model piwulangan make a 

match saget ningkataken prestasi sinau ing mata piwulangan basa Jawi 

kompetensi dhasar wacana aksara Jawi wonten siswa Kelas X MIPA 1 SMA 

Negeri 1 Sapuran. Saget dipunsimpulaken saking perkawis punika kabukten 

saking pra siklus ketuntasan sinau 58,33%, ing siklus I subyek panaliten 

pikantuk prestasi sinau 79,17% kanthi kategori sae, saklajengipun saget 

minggah ing siklus II dumugi 95,83% kanthi kategori sae. Dhata kasebut 

nerangaken wontenipun indak-indakan saking pra siklus dumugi siklus II 

wonten peningkatan prestasi sinau siswa agengipun 37,5%. 

 

B. Implikasi   

Asilipun saking panaliten punika inggih Penelitian Tindakan Kelas 

(PTK), inggih punika ningkataken prestasi sinau siswa ngginakaken  

penerapan piwulangan kooperatif tipe Make a Match. wonten saperangan 

perkawis ingkang prelu dipun beberaken saking asiling panaliten PTK  niki 

inggih punika kados mekaten: 

1. Penerapan model piwulangan kooperatif tipe make a match wonten 

piwulangan basa Jawi kabukten ampuh kangge ningkataken aktivitas lan 

prestasi sinau siswa kompetensi dasar wacana aksara Jawi. 

2. Piwulangan basa  Jawi ingkang ngginakaken model kooperatif tipe make a 

match kedah wonten lembar kagiyatan guru lan lembar kagiyatan siswa 

ingkang dipunrancang kanthi sae kangge ngukur aktivitas guru lan siswa. 

3. Ngginakaken model kooperatif tipe make a match, dipunsuwun guru saget 

ningkataken prestasi sinau, nuwuhaken semangat saha siswa saget 

langsung praktik kanthi cara aktif lan saget nyiptaaken piwulangan 

ingkang langkung interaktif lan efektif kangge nyiptaaken tujuan 

pembelajaran. 

 

C. Saran 

Adhedasar asiling panaliten ingkang panyerat tindakaken 

saksampunipun nindakaken panaliten punika, wonten saperangan panyaruwe 

ingkang saget dipun arep-arep saget migunani kangge kasaenan nalika 

ngginakaken model piwulangan kooperatif tipe make a match wonten 

saklebetipun pasinaon basa  Jawi kompetensi dasar wacana aksara Jawi ing 

wekdal ingkang saklajengipun  inggih punika : 

1. Kangge guru ingkang badhe nindakaken piwulangan, prayoginipun 

sakderengipun damel Rencana Pelaksanaan Pembelajaran kanthi 

nggatosaken: materi ingkang badhe dipunparingaken, karakteristik siswa, 

nemtoaken strategi lan model piwulangan ingkang leres lan saget dukung  

asilipun tujuan piwulangan. 

2. Saklebetipun nerapaken model piwulangan make a match wonten  

piwulangan basa  Jawi guru kedah asring nyobi lan damel rencana 

piwulangan ingkang saget damel nuwuhaken motivasi siswa kangge 

ningkataken sinau.  

3. Prayoganipun saklebetipun piwulangan, guru nyobi ngginakaken modhel 

piwulangan Make a Match amargi: a) saget ningkataken prestasi sinau 

siswa saklebetipun nyinauni piwulangan basa Jawi kompetensi dasar 

wacana aksara Jawi; b) ningkataken aktivitas siswa; c) ningkataken 

pangertosan siswa ngengingi materi pasinaon; d) ningkataken  

profesionalisme guru sakdangunipun nindakaken KBM; e) ningkataken 

katerampilan guru saklebetipun nerapaken manekawarna model 

piwulangan; f) ningkataken kinerja guru lan pengelolaan piwulangan; g) 

pikantuk seserepan serta ilmu pengetahuan mangertosi piwulangan 

ingkang saget ndadosaken siswa langkung aktif lan interaktif. 

